
Nyooth de yith ke pan de ɣakim de Australia

Nyooth de yith ke pan de ɣakim de Australia e jam ne biak de 
yith ke kͻc tuany, kͻc ye kak ke pan de ɣakim luͻi ku kͻc kͻk ye 
lui ne nyooth de yith ke pan de ɣakim de Australia. Ke yith ke 
aril yiic ne biak de nyooth de, ye teno ku ye naa yene yilac loi, 
abe dhil loi ne kͻc ci pöc ku be ciɛn ke rɛc.

Akutnhom kene acik det ke kͻc ye lͻ pan de ɣakim ku  kͻc lui 
ne ɣakim anͻŋ luͻi thoŋ ne biak de yith ke pan de ɣakim. E kͻc 
yuany, kͻc lui ne ɣakim, bɛi, kͻc ye nyin tiit ku ka ke tiit de nyin 
kony bik yith ke kͻc ye lͻ pan de ɣakim det yiic. Ye dɛt de yic 
thoŋe ke raan ebɛn kony bik lui ne tok ne luͻi puͻth cin ke riak. 
Luͻi puͻth thoŋ te nͻŋ kͻc tuany, kͻc lui ne  ɣakim ku kͻc ye 
gɛm arilic ne ke yen raan ebɛn cͻk yok luͻi puͻth.

Looŋ ke gël
Ke lööŋ ke aye luͻi de ye akutnhom kene nyuͻth ne biak de 
pan de ɣakim de Australia.

1.	Raan ebɛn anͻŋ yic ben ne yen lͻ caar guͻp ku ye yic kene 
aye akutnhom kene cͻk rilic areet.

2.	Akuma de Australia e looŋ ke yith ke kͻc ye raan ebɛn cͻk 
thoŋ ne biak de ɣakim de guͻp ku kͻc nhiim kuany yiic.

3.	Australia aye akutnhom de kͻc nͻŋ cieŋ waac yiic ku dhͻl ke 
piir, e kan aye akutnhom kene nyuͻth ku rieu ke ka waac ke.

Yic du ne nyooth de yith ke pan de ɣakim de Australia
•	 Lͻ thin – yic leu bin lͻ pan de ɣakim.

•	 Pial de guͻp – yic leu bene yin ŋem apuͻth ne ɣakim.

•	 Rieu – yic leu bene yin nyuͻth rieu, ku be yin nyiɛc ŋem.

•	 Lëk – yic leu bene yin ka yeke loi, yilac, kͻk ku cin de weu 
ne dhol puͻth leu bin ye det yic.

•	 Mɛt de rͻt ne luͻi yic – yic leu bene yin mat ne tak yic ku 
lony de ka kuuk ke pan de ɣakim.

•	 Muŋ de kaŋ – yic leu bene ka ku ciɛk nyooth.

•	 Jam – yic leu bin jam ne biak dun de ɣakim, ku ba ka kuuk 
dhal yin luel.

Yeŋo ye luɛl de ye akutnhom kene ne Victoria?

Waragaŋ kene e luͻi de nyooth de yith ke pan de ɣakim de 
Australia nyuͻth ku yeŋo ye luɛl de ke yin ye raan tuany, kͻc ye 
lͻ ɣakim, raan de kͻc bai ka raan ye nyin tiit ye lͻ pan de  ɣakim 
ne Victoria. E akutnhom ye cͻl (Public Hospital Patient Charter) 
waar.

Ke yith ke aye lͻ enͻŋ biak de ɣakim ebɛn ne Victoria. Yen e 
raan ebɛn mat nhom nͻŋ kͻc ye lͻ pan de ɣakim akuma ku 
ɣakim de weu, ɣan ke ɣakim, ɣakiim, tiit e nyin de kͻc dit ku kͻc 
ci ruai, ɣakim de nhom, pan de ɣakim de akutnhom ku kͻc kͻk 
ci rot mat kene keek cit man de ɣakiim de nhom, ɣakiim de lec, 
nyiɛi de tuany te cin wal de ɣakim ne ɣakim de duɛny.

Biak de ye waragaŋ kene
Waragaŋ kene alɛk yin ne biak de ke leu ba yok ne ɣan ke 
ɣakim ne Victoria ku ye teno leu bin kuͻny yok te nͻŋ yin ke 
dhal yin ne biak de ke wic ka ke ca loom.

Yith ke pan de ɣakim ku yith ke raan
Akuma de Australia kek akuma de Victoria aye looŋ ke yith ke 
kͻc ye raan ebɛn cͻk thoŋ ne biak de pan de ɣakim de guͻp 
ku kͻc nhiim kuany yiic. Anyic yith ku ne biak de pan de ɣakim 
ku ɣan kͻk ke biak de pan de ɣakim, agut ci piath piu, piooc ne 
biak de ɣoot ku pial de guͻp.

Ne Victoria, ɣan ke ɣakim yene akuma ke weu cuat piny  
abi dhil ya mat kene akutnhom de looŋ ke yith tͻ ne  
Victoria ku luͻi den de 2006, ye yith juic ke kͻc gel. lͻr ne  
www.patientcharter.health.vic.gov.au te wic yin ba nyic leu be 
yic du ne biak de ɣakim jak kede.

Kͻc ye lͻ ɣakim, kͻc tuany, kͻc lui ne ɣakim
Kͻc ye lͻ ɣakim aye kͻc ye ka ke pan de ɣakim luͻi, agut kͻc 
tuany tͻ ne pan de ɣakim. Agut yii mith, diaar ku roor; kͻc ci 
ruai; kͻc nͻŋ cieŋ waac ku ke yiki gam, ka ke piir ku dhol ke 
piir, piooc de diaar ku  yic roor ku biak de pial de guͻp.

Raan lui ne ɣakim e raan ci puͻc apuͻth bi nyin ya tiit ne yin 
te cin tuany. Luͻi de pan de ɣakim e luͻi de akutnhom ye kͻc 
kony ne biak de pan de ɣakim.

Lͻ thin

Yin nͻŋ yic bin ne yin luͻi ke wic ne ɣakim. Yen yic kene 
aye medikɛr kuany yic, ne wɛt yen kͻc cͻk lͻ enͻŋ ɣakim 
ke cin weu ka te cin weu cuat piny ke yin dhuͻk biak de, ku 
lͻ ne ɣakim dit ke yiic ke cin weu cuate ke piny.
Yin nͻŋ yic leu bene yin nyiɛc luͻi ke wic areet ne biak bin guͻp 
pial. Pan de ɣakim de Victoria anͻŋ ka juic yeki ke loi. Yoŋ de 
ɣakim wic ne yin puͻu aleu be ya leer de yin te nͻŋ ɣakim dɛ ke 
cie ke tueŋ ka kan ŋem.

Yin leu ba lͻc ba ya lͻ ne ɣakim de raan ebɛn ka ba naŋ 
ɣakim du ne rͻt. Ne ɣakim de raan ebɛn yic ne Victoria te yin 
lͻ enͻŋ ɣakim de raan ebɛn, ke yin cin weu ba ke kan piny ne 
biak de ka ke pan de ɣakim. Te yin lͻ enͻŋ ɣakim du yi tok ne 
rot, ke yin ka kͻc cin ke rͻt gͻt kene keek abe cͻk cuɛt weu 
piny. Pan de ɣakim cin rͻt gͻt thin abe yin lɛk cin de weu ku kͻk 
waac te yin lͻ enͻŋ keek ke yin nͻŋ ɣakim du yi tok.

Yin leu be yin cͻk cuɛt weu lik piny ne ɣakim kͻk ke akuma ci 
man de ɣakim de lec ka ke ci yin nͻk guͻp cit man de duͻny.  

Pial de guͻp

Yin nͻŋ yic bin ne nyiin tiit apuͻth ne yin pan de ɣakim. 
Kͻc tuany, kͻc ye lͻ ɣakim ku kͻc ye ka ke pan de ɣakim 
gam anͻŋ yic ne pial, ɣan puͻth cin ke leu be kͻc nͻk.
Yin nͻŋ yic bin ne yin gam tiit de nyin puͻth ne pial ku luͻi 
puͻth. Yen them ba cͻk nyic kͻc tͻ ne luͻi yic te nͻŋ yen ke 
wic ba luel ne biak de pial bin guͻp ka te yin ye yok ke nͻŋ ke 
leu be rͻt wuͻc.
Yic du ne biak leu bin guͻp pial ku tiit de nyin dit atͻ kene jam 
puͻth. luɛl de ye kene e ba ɣakim du gam ke wic ke te nͻŋ yin 
ago ke yin luͻi yilac, ku ɣakim du abe yin lɛk ke wic ba nyic ago 
yi nhom tak ne ke leu be luͻi yin.
Yin nͻŋ yic bin ne yin yiɛk athook nyic thoŋ du te wic yin en 
pan de ɣakim de akuma yin lͻ thin, aye ɣan cit man de yii pan 
de ɣakim dit te ka ɣakim de akutnhom.

luͻi de pan de ɣakim ebɛn abi dhil ya lui apuͻth bik tiit den de 
nyin cͻk puͻth. Pan de ɣakim de akuma e jam ne ye kene yic 
te nͻŋ kͻc ke akutnhom ne jam den de thok de ruͻn. 

Rieu

Yin nͻŋ yic leu ben ne yin nyuͻth rieu, be yin dhil nyiɛc 
ŋem ne rieu ku gɛm, ku be ciɛn atek thok. Kͻc lui ne ɣakim 
abe mɛt ku jam ya lɛk kͻc tuany, kͻc ye lͻ ɣakim ku kͻc lui 
thin.
Yin nͻŋ yic leu ben ne nyin tiit ne yin ne dhol leu be yin 
nyuͻth rieu. Kͻc lui ne ɣakim anͻŋ yic leu ben ne ke nyuͻth 
rieu ku gam de luͻi den, ku be ciɛn atek thok.

Yin  nͻŋ yic leu bin tiit de nyin loom leu be cieŋ du ku ke ye 
gam ka cit ka yak eke gam luͻi ne dhieth yic, tuany ku thou, 
raan lui yin yilac ye tik ka ye moc, ka ke wic ba cam te tͻ yin 
pan de ɣakim.

Yin nͻŋ yic leu ben ne yin luͻi yilac ke cin atek thok ne dɛl du, 
run ku, ye tik ka ye moc, nyooth de yi tik ka ye moc, piooc de 
kam de diaar kene roor, kͻͻc de tiit de nyin, ruai, kͻͻc de thiek 
ka gam de ke ye door.

Te yen rͻt leu, ke luͻi de pan de ɣakim abe tiit de nyin ku yilac 
ne ɣan leu bik ka ke raan gel.

Lëk

Tiit de nyin dit pan de ɣakim atͻ kene jam ye yic rou ne 
kaam du kek ɣakim du. Yin nͻŋ yic ben ne yin lɛk ka yeke 
loi, yilac, loc ku cin de weu ne dhol leu bin yen piŋ.
Yin nͻŋ yic bin kͻk nyic ka leu be ke luͻi yin ne ɣakim ku ka 
tͻ thin, lony de yilac be luͻi yin, ke be tuͻl ne thok de, ke leu be 
riak ku cin de weu. ɣakim du abe yin gam thaa bin thiec ne ke 
wic.

Na nͻŋ ke wic ba luel ne biak de yilac cii ɣakim du gam yin, ke 
yin nͻŋ yic leu lony de rou yok. 

Ka juic aci yin ye cͻk pial guͻp: akokol de tuany du, wɛl ɣakim 
cake dek ku tiit de nyin de luͻi e yin, ka ke piir ku taŋ du 
apuͻth. Arilic areet enͻŋ ɣakim ba lɛk ke leu ben yin kony, 
ago yin luͻi yilac apuͻth.

Yin nͻŋ yic bin naŋ athook te jiɛm yin kek ɣakim du. Athook 
abe ya tͻ ne thaa ci juir leer yin enͻŋ ɣakim, ci man de jam 
ne akokol de tuany enͻŋ yin, yilac, ke ci yok ne them cene yin 
them guͻp, dom de tuany, ne thaa leer yin ɣon de  ɣakim ku 
luͻi te cene yin thiec. 

Na ye raan tuany ka raan lui  ka ke ɣakim pan de ɣakim ka ɣan 
dit kͻk ke biak de ɣakim, ke yin be luͻi yilac ne kͻc juic. Yin nͻŋ 
yic ben ne yin lɛk yeŋa tiɛt nyin ne yin, ku leu ba ke yok  kede.

Yin nͻŋ yic ba raan toŋ de pan duͻn bɛi, raan ye nyin tiit ka 
raan ye yin kony be yin kony ne jam kek ɣakim du. Raan kene 
aleu be ya mathdu ka raan de pan duͻn, ka raan de akutnhom 
de kony de kͻc. Ci man de, ɣan ke ɣakiim ne Victoria aye 
yiic naŋ maktam de Aborijinͻl. ŋem ye waragaŋ kene kͻu ne 
telepun ken.

Mɛt de rͻt ne luͻi yic

Yin nͻŋ yic ba luͻi ril loi ne biak dun de pan de ɣakim ago 
yin ya mat ne tak yic ku loc ne biak de tiit de nyin du.
Yin nͻŋ yic bin tͻ ne luͻi yic ci te wic yin en thin ne biak de 
yilac enͻŋ yin. ɣakim du abe yin gam ka wic keek ago ka ci lɛk 
yin tak, thaa leu bin thiec, ku thaa bin jam kek kͻc ye nyin tiit ne 
yin, pan duͻn kek mɛthku ke yin kec yinhom guͻ tak.

Yin nͻŋ yic be pan duͻn tͻ, kͻc kͻk ye nyin tiit ka kͻc ci lͻc 
ye kony ne tiit de nyin du. Te cin ye gam, ke ka leu bik ke loi 
rot ya nyic ku ka leu bik jam eya ne tiit de nyin du kene yin.

Yin nͻŋ yic ba jai ne yilac. Ku ne dhol dɛ, anͻŋ dhͻl kͻk leu 
ben ne ke ye yok ke yin ci wic ba kͻc pat ka ba jai ne yilac.

Yin nͻŋ yic ba raan kuany be tak ne biak dun de pan de 
ɣakim te cin leu ba ye loi. Te wic yin ba ka juec nyic, ke yin 
yuͻpe maktam de jam ne nyin de raan ebɛn yic – ŋem ye 
waragaŋ kene kͻu ne telepun leu bin yup.

Te yin raan tuany pan de ɣakim, ke yin nͻŋ yic ba tͻ ne taŋ 
ben ne yin lony pan de ɣakim. Ke yin ken guͻ jal, ke pan de 
ɣakim abi dhil jam kene yin ne biak ka leu be ke luͻi yin te cene 
yin lony pan de ɣakim ku bik yin cͻk lͻ te nͻŋ keek. Yin nͻŋ yic 
ba tͻ ne tɛŋ de tiit de nyin be ya luͻi yin. ɣakim du abe ya tͻ 
thin eya. Yin leu ba ɣakim du ciɛk wic be tͻ thin, ku yin leu ba 
waragaŋ cin ye gam thaany.

Anͻŋ dhͻl juic yin ke rͻt mat ne tak yic, luͻi ku ŋem de ka 
ke tiit de nyin ke pan de  ɣakim. Akutnhiim juic aye jam ku 
nyiny de kͻc ye lͻ te nͻŋ keek loom areet ne luͻi den ku bik lͻ 
tueŋ apuͻth. Yin nͻŋ yic ba ke tͻ ne yi puͻu luel, ci man de ba 
waragaŋ de them thiͻŋ, ba rͻt mat ne akutnhom de jiɛm yic, 
gɛn de athoor ka ba kͻc lui lɛk ke nyic. Ka ci puͻth ku ka puͻth 
kedhiɛ alui. 

Muŋ de kaŋ

Looŋ ke Australia kene Victoria aye ka cike loom te nͻŋ yin 
ne biak de pan de ɣakim ku kͻk gel. Kaŋ abe key a loom, 
ku loi e ke, tͻu ku tek ci man de luɛl de ye looŋ ke. 
Raan ebɛn ci lͻ yilany lui e yin yic anͻŋ luͻi de loŋ ci gam yen 
ben ka ku ya ciɛk nyooth. Ne thɛɛk kͻk ke ɣakim du aleu be 
ke ka ke tek kene kͻc tͻ ne yilany du yic. Abik ke ya tek kene 
ke kͻc liu ne yilany du yic te cin ye gam. luͻi de ɣakim ne 
Victoria 2001 e looŋ ke muŋ de kaŋ tau bi ɣakiim ya rieu. 

Yin nͻŋ yic bin thiec ne ke ci rͻt loi ne biak de ka ku. Na ci 
wic be naŋ biak de ka ku lͻ biyic ka be ciɛn raan ŋem ka kuuk 
ka pan de ɣakim, kene e yic du, ku ka leu be ɣakim du ciɛk cͻk 
lui yin yilac apuͻth.

Yin nͻŋ yic ba akokol dun yin lͻ ɣakim ŋem. Yen them ba lɛk 
ɣakim du te nͻŋ en ke ci puͻth, ke dak thok ka ke ci lui. Ne kͻk 
yic, ke yin leu be yin nyuͻth biak de ka ku. Na yin ya, ke yin 
nͻŋ yic ba athoor de nhomlaau bin ka ku ya ŋem cuat. Thiic 
raan ye tͻ ne nyin de kͻc tuany yic ka raan lui ne biak bin ka 
juic nyic - ŋem ye waragaŋ kene kͻu ne telepun leu bin yup. 

Jam

Yin nͻŋ yic ba jam ne ke leu bi ɣakim luͻi yin, ku ka dhal 
yin cͻk nyic keek. Luͻi de pan de ɣakim abe gɛm de kͻc 
kaŋ ya loi ke puͻlic. 
Yin n nͻŋ yic ba jam, ba thiic ku ba ke dak yin puͻu ne biak 
de yilac luel. 

Apuͻth ne luͻt ba ka dhal yin thol ne luͻi kene ɣakim du 
tueŋ. Kͻc ke pan de ɣakim ayiki wic ka dhal yin ya cͻk dͻc 
thok, ku ka yiki wic bik ye ke dhal yin ne kan nyic. Them ba 
athoor ya dhuk nhom ne dhol leu be kͻc kͻk rieu ku ɣakiim. 

Pan de ɣakim e ka rac ku ka puͻth tͻu, ci man de ka yene ke 
them, dhuŋ de athoor nhom ku luͻi de ka juic puͻth. Athoor dun 
ca dhuk nhom abe ya luͻi ne yik de kaŋ nhial.

Pan de ɣakim, na ci puͻu mit ne luͻi loi ɣakim du ka kͻc loi 
yilac kek yen ne ŋem ye keek yin ŋem ka dhal yin, ke yin nͻŋ 
yic ba jam kene raan tͻ ne nyin de kͻc tuany yic.

Na ci puͻu mit ne luͻi loi ɣakim du ka raan tͻ ne nyin de kͻc 
tuany yic ne biak de ke wic, ke yin  nͻŋ yic ba jam kene bɛny 
de ɣakim ne Victoria. ŋem ye waragaŋ kene kͻu ne telepun 
leu bin yup.

Ka juic kͻk

Ba lui ne ke de ye akutnhom kene
Ka juic kͻk ne biak de yith ke kͻc pan de ɣakim de Australia atͻ ne www.
safetyandquality.gov.au. lͻr ne www.patientcharter.health.vic.gov.au ago ka juic 
nyic ne luͻi yen keek lui ne Victoria, agut ci ka ye pan de ɣakim kony ne luͻi ye 
keek lui.

Kuͻny tͻ ne tiit de nyin du ne ɣan ke ɣakim
Ɣakim dit ke anͻŋ raan ye tͻ ne nyin de kͻc tuany yic, ku ɣan juic anͻŋ yiic 
maktam de Aborijinͻl. ɣakim juic ke nhom aye naŋ raan ye tͻ ne nyin de kͻc ye lͻ 
pan de ɣakim yic ku raan de tiit de nyin. ɣakim du e raan toŋ de kͻc lui gat piny.

Pan de ɣakim de akuma ebɛn aye naŋ athook. Aleu bik tͻ ne ɣakim ka leu be ke 
yok ne yup de telepun te nͻŋ kͻc tͻ biyic.

Nimirat leu bik yin kony
Ke akutnhiim ke aye kony ne biak de ke dak, ka bik yin kony te yin raan ye lͻ pan 
de ɣakim. Lͻr ne www.patientcharter.health.vic.gov.au na wic nimirat juic leu bik 
yin kony,

Beny de ɣakim
Telepun: (03) 8601 5200
nimira cin weu yeke wic: 1800 136 066
TTY: 1300 550 275
Adureth: 30th floor, 570 Bourke Street, Melbourne Victoria 3000
wepthait www.health.vic.gov.au/hsc

Bɛny de tiit de nyin de kͻc ci ruai
Telepun: 1300 728 187
nimira cin weu yeke wic: 1800 677 342
TTY: 1300 726 563
Email: complaints@odsc.vic.gov.au
Adureth: 30th floor, 570 Bourke Street, Melbourne Victoria 3000
wepthait www.odsc.vic.gov.au

Thooŋ de nhom ku luͻi de yith ke kͻc ne Victoria
Telepun: (03) 9281 7100
TTY: (03) 9281 7110
Email: complaints@veohrc.vic.gov.au
Adureth: Level 3, 380 Lonsdale Street, Melbourne Vic 3000
wepthait www.equalopportunitycommission.vic.gov.au

Maktam de jam ne nyin de raan ebɛn yic
nimira cin weu yeke wic: 1300 309 337
TTY: (03) 9603 9529 
ACE: 133677 (03) 9603 9500
Adureth: Level 5, 436 Lonsdale Street, Melbourne Victoria 3000 
wepthait www.publicadvocate.vic.gov.au

Na nͻŋ ke dhal yin ka ke wic ba thiic ne tiit de nyin du ne ye luͻi e yic, ke 
them ba yup :

(gate nimirat ke maktam de Aborijinͻl kene raan ye tͻ ne nyin de kͻc tuany yic)




